ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՓԵՏՐՎԱՐԻ 2-Ի N86-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	13.07.2021թ.

	
	N01/8-5/11136-2021

	ՀՀ պետական եկամուտների կոմիտեի ս.թ. հունիսի 26-ի N 01/3-3/39077-2021 գրությամբ ներկայացված՝ «Հայաստանի Հանրապետության կառավարության 2017 թվականի փետրվարի 2-ի N86-Ն որոշման մեջ լրացումներ կատարելու մասին» ՀՀ կառավարության որոշման նախագծով (այսուհետ՝ Նախագիծ) նախատեսվող՝ սնանկության գործընթացում գտնվող գործատուի կողմից վճարված դրոշմանիշային վճարների և չվճարված պարտավորությունների հաշվառման հարցերի կարգավորումների նպատակով հարկ ենք համարում անդրադառնալ «Սնանկության մասին»  ՀՀ օրենքին, որի 82-րդ հոդվածով սահմանվում է չապահովված պահանջները բավարարելու հերթականությունը: Նշված հոդվածի 1-ին մասի «գ» կետով ամրագրված են աշխատանքային պայմանագրերից բխող պահանջները և այդ հերթի պահանջների բավարարումից առաջացած եկամտային հարկի և պարտադիր սոցիալական վճարների գումարները: 
Նշվածի համատեքստում առաջարկում ենք դիտարկել դրոշմանիշային վճարի վճարման պարտավորությունը վերոնշյալ կետի շրջանակներում ներառելու հնարավորությունը, իսկ Նախագծով առաջարկվող մոտեցումը կիրառել որպես խնդրի միջանկյալ լուծում: 
	Չի ընդունվել
Նախագծով կարգավորվում են դատարանի վճռի հիման վրա արդեն իսկ լուծարված (անհատ ձեռնարկատիրոջ գործունեությունը դադարեցված, նոտարի պաշտոնից ազատված) գործատուի սնանկության գործընթացի ավարտի դեպքում՝ հարկային մարմնի կողմից գործատուի դրոշմանիշային վճարի չկատարված պարտավորությունը հաշվառումից հանելու (մարված համարելու) և  համապատասխան գանձապետական հաշվեհամարին մասնակի փոխանցված դրոշմանիշային վճարների գումարների մասով ֆինանսների ոլորտում ՀՀ կառավարության լիազորված մարմնին դրոշմանիշային վճարները հատուցման հիմնադրամին փոխանցելու վերաբերյալ փոխանցման ամփոփ հանձնարարական ներկայացնելու հետ կապված հարցերը։


	2. ՀՀ կենտրոնական բանկ
	22.07.2021թ.

	
	N15.1-07/000560-2021

	1. Նկատի ունենալով, որ Զինծառայողների ապահովագրության հիմնադրամի համակարգն աշխատում է բացարձակապես որոշակիորեն նույնականացված տվյալների հետ, իսկ դրանց բացակայության դեպքում համապատասխան տեղեկատվության մուտքը համակարգ անհնար է՝ առաջարկում ենք ֆիզիկական անձանց ցուցակների փոխարեն (հաշվի առնելով, որ մասնակի վճարման դեպքում այդ ցուցակների տրամադրումն անհնար է) Հիմնադրամին տրամադրել տվյալների մուտքը համակարգ ապահովող տեխնիկական այլ լուծում, օրինակ՝ Զինծառայողների ապահովագրության հիմնադրամին փոխանցվող գումարի հետ միասին վերջինիս տրամադրել նաև կոդ, որով հնարավոր կլինի նույնականացնել կատարված փոխանցումը, ինչպես նաև տեղեկատվություն փոխանցվող գումարի չափի մասին։ Ըստ այդմ՝ առաջարկում ենք խմբագրել սույն որոշման 1-ին կետով լրացվող 8․2-րդ կետի 1-ին ենթակետը։
	Ընդունվել է ի գիտություն
Առաջարկությունը հաշվի է առնվել տեխնիկական առաջադրանքում, որի շրջանակներում հարկային մարմնի կողմից հիմնադրամին կտրամադրվի տվյալների մուտքը  համակարգ ապահովող համապատասխան կոդ, որով հնարավոր կլինի նույնականացնել կատարված փոխանցումը։ Հիմնադրամին տրամադրվի նաև տեղեկատվություն փոխանցվող գումարի չափի մասին։

	2. Առաջարկում ենք որոշման 1-ին կետով լրացվող 8․2-րդ կետի 2-րդ, 3-րդ ենթակետերը հանել՝ հաշվի առնելով, որ Հավելվածի 3-րդ և 8-րդ կետերով կարգավորվում է գումարն ամբողջությամբ վճարելու կապակցությամբ առաջացող հարաբերությունները, իսկ նոր լրացվող 8․2-րդ կետով կարգավորվում է գործատուի կողմից դրոշմանիշային վճարը մասնակի կատարելու դեպքը։  Քանի որ այս երկու դեպքերը տարբեր են, միմյանց չեն հակասում, այլ պարզապես նախատեսում են երկու տարբեր հարաբերությունների կարգավորում, ուստի բացակայում է նշված բացառությունների սահմանման անհրաժեշտությունը։
	Ընդունվել է
Որոշման նախագծի 1-ին կետի 2-րդ և 3-րդ ենթակետերը հանվել են։

	3. ՀՀ արդարադատության նախարարություն
	20.08.2021թ.

	
	N /27.2/25582-2021

	«Հայաստանի Հանրապետության կառավարության 2017 թվականի փետրվարի 2-ի N86-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
	Ընդունվել է ի գիտություն

